
МИНИСТЕРСТВО ЗА ФИНАНСИИ

Врз основа на член 32 став (6) од Законот за финансиската инспекција во јавниот 
сектор (*) („Службен весник на Република Северна Македонија“ бр.19/23), министерот за 
финансии донесе

ПРАВИЛНИК ЗА ФОРМАТА И СОДРЖИНАТА НА ОБРАЗЕЦОТ ЗА 
СЛУЖБЕНАТА ЛЕГИТИМАЦИЈА НА ФИНАНСИСКИОТ ИНСПЕКТОР, КАКО И 

НАЧИНОТ НА НЕЈЗИНОТО ИЗДАВАЊЕ, ОДЗЕМАЊЕ И ЗАМЕНА 

Член 1
Со овој правилник се пропишува формата и содржината на образецот за службената 

легитимација на финансискиот инспектор, како и начинот на нејзиното издавање, 
одземање и замена. 

Член 2
Службената легитимација на финансискиот инспектор се издава по поднесено барање 

од страна на финансискиот инспектор заедно со лиценцата за финансиски инспектор.

Член 3
Службената легитимација на финансискиот инспектор (во натамошниот текст: 

легитимацијата) се издава на образец во правоаголна форма со димензии од 86мм x 54мм 
кој е пластифициран, а од надворешната страна е заштитен со црн кожен дводелен повез 
со две прегради.

Формата и содржината на легитимацијата од ставот 1 на овој член се дадени во Прилог, 
кој е составен дел на овој правилник.

Член 4
Во случај на престанок на работниот однос или суспензија согласно закон, 

финансискиот инспектор треба да ја врати легитимацијата и истата се поништува. 

Во случај на суспензија на финансискиот инспектор од ставот 1 на овој член, 
легитимацијата се одзема додека трае суспензијата во временскиот период определен во 
решението за суспензија.

Член 5
Во случај на оштетување или губење на легитимацијата на финансискиот инспектор, 

финансискиот инспектор кој ќе ја оштети, загуби или на друг начин ќе остане без 
легитимацијата треба веднаш усно или писмено (хартиено или електронски) за тоа да го 
извести својот непосредно претпоставен, наведувајќи ги причините поради кои останал 
без легитимацијата, со цел замена со нова легитимација.

Новата легитимација од ставот 1 на овој член ќе се издаде откако во „Службен весник 
на Република Северна Македонија“ легитимацијата ќе се прогласи за неважечка, 
оштетена, загубена или на друг начин исчезната.



Службен весник на РСМ, бр. 29 од 8.2.2024 година 

2 од 8

Член 6
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

Бр. 25-906/1
5 февруари 2024 година Министер за финансии,

Скопје д-р Фатмир Бесими/Fatmir Besimi, с.р.

